
Passit il.il. pillugit nalunaarutip allanngortinneqarneranik nalunaarut  
 

§ 1 
 

Passit il.il. pillugit nalunaarummi nr.1003-mi 6.oktober 2006-imeersumi imatut allannguisoqarpoq:  
 
1. § 5-imi imm. 4-6-itut ilanngunneqassapput: 
   >>Imm. 4. Immersuiffissaq imm. 2-mi taaneqartoq imaqassaaq passimik piginnittup suiaassusia, 
pineqartup inuup normua aallaavigalugu aalajangerneqartoq, pillugu paasissutissanik. Inuit inuttut 
normuminni kisitsimmik kingullermik 2-mik agguarneqarsinnaasumik kisitsisilerneqarsimasut F-
imik nalunaaqutserneqassapput, inuillu inuttut normuminni kisitsimmik kingullermik 2-mik 
agguarneqarsinnaanngitsumik kisitsisilerneqarsimasut M-imik nalunaaqutserneqassapput, 
taamaattoq tak. imm. 5. 
   Imm. 5. Naalagaaffimmi politiit ittuata akuerisinnaavaa inuup, suliaritinnermigut suiaassutsiminik 
allannguisimanngitsup kisiannili suiaassutsiminik allannguerusussuseqartutut Rigshospitalip 
Sexologiske Klinik-ianit nalilerneqartup, suiaassusia X-imik taaneqassasoq.  
   Imm. 6. Rigshospitalimiit naliliineq aallaavigalugu nalornissutaalerpat inuk suiaassutsiminik 
allannguerusussuseqartuunersoq, Nakorsat eqqartuussinermi Siunersiorneqartartut ilassuteqaatitut 
oqaaseqaammik piniarfigineqarsinnaapput.<<  
 
2. § 34-mi >>§ 4, imm. 3<<-p kingorna ilanngunneqassaaq: >>§ 5, imm. 5,<<.  
 

§ 2 
 

   Nalunaarut atortuulerpoq ulloq 1. juli 2009. 
 
 

Inatsiseqarnermut ministeri, ulloq 4. maj 2009 

